
Seduta tat-30 ta' Novembru, 2006

Rikors Numru. 613/1997/1

Muscat bhala kap tal-komunjoni tal-akkwisti u
b’degriet tal-10 ta’ Novembru, 1998, Maria Muscat
assumiet |-atti tal-kawza

VS

Benny DINGLI, I-Onorevoli Prim Ministru, u I-Avukat
Generali tar-Repubblika

[I-Qorti:

Rat ir-Rikors imressaq fit-23 ta’ Ottubru, 1997, |i bih u
ghar-ragunijiet hemm imfissra, talbu li din il-Qorti tiddikjara
li s-sentenza moghtija mill-Qorti tal-Appell fl-24 ta’ Frar,
1997, fil-kawza fl-ismijiet “Maria mart Michael Muscat u |-
istess Michael Muscat bhala kap tal-komunjoni tal-akkwisti

Pagna 1 minn 14
Qrati tal-Gustizzja



Kopja Informali ta' Sentenza

kontra Benny Dingli”*, kisret fil-konfront taghhom il-jedd
imhares mill-ewwel artikolu tal-ewwel Protokoll tal-
Konvenzjoni ghall-Protezzjoni tad-Drittijiet tal-Bniedem u
tal-Libertajiet Fundamentali kif imharsa fil-Kapitolu 319 tal-
Ligijiet ta’ Malta (aktar il quddiem imsejha “il-
Konvenzjoni”), u talbu wkoll biex jinghatalhom ir-rimedju
opportun, maghdud mieghu t-thassir tal-imsemmija
sentenza;

Rat it-Twegiba mressga mill-intimati Onorevoli Prim
Ministru u I-Avukat Generali tar-Repubblika fl-4 ta’
Novembru, 1997, li biha laqghu ghall-azzjoni attrici billi
galu li (a) I-Prim Ministru tharrek ghalxejn u jmissu jinheles
milli jibga’ fil-kawza; (b) din il-Qorti m’ghandhiex issir qorti
tat-tielet istanza li tistharreg kwestjonijiet li rathom u
gisithom il-Qorti tal-Appell; (¢) fil-mertu, ma jistax japplika
bl-ebda mod id-dispozittiv tal-ewwel artikolu tal-ewwel
Protokoll tal-Konvenzjoni, ghaliex fil-kaz prezenti ma sehh
l-ebda tehid ta’ proprjeta’ imma twettaq biss kontroll fl-uzu
taghha, u dan kif johrog ukoll minn decizjonijiet tal-Qorti
Ewropeja dwar id-Drittijiet tal-Bniedem f’kazijiet |i jixbhu lil
dan tal-lum; u ghalhekk (d) il-Qorti ghandha tichad it-talba
tar-rikorrenti;

Rat it-Twegiba mressqga mill-intimat Dingli fl-4 ta’
Novembru, 1997, Ii biha laga’ ghall-azzjoni attri¢i billi, fl-
ewwel lok, gal li kawza bhal din ma messhiex tressqet
kontrin ghaliex ma jezistix rimedju ghall-ksur tad-drittijiet
fundamentali kontra persuna bhala cittadin privat. Fil-
mertu zied jghid li r-rikorrenti ma garrbu I-ebda ksur tal-
jeddijiet taghhom fuq gidhom, ghaliex huwa jgawdi I-post
biss bhala r-residenza wahdanija tieghu b’titolu ta’ kera kif
imharsa mil-ligi u r-rikorrenti ghadhom sidien ta’ dak il-
post;

Rat il-verbali tas-smigh ta’ bejn -4 ta’ Novembru, 1997, u
[-15 ta’ Frar, 2002, li matulhom ir-rikorrenti kienet intrabtet
li kellha tressaq nota biex tfisser ahjar x’riedet tghid fil-
paragrafu ta’ qabel I-ahhar tar-rikors promotur taghha
(liema nota baqgghet qatt ma tressqet sakemm il-kawza

! Appell Nru. 134B/90 (Appell Civili Inferjuri)

kienet geghda fl-istadju tal-gbir tal-provi, langas meta r-
rikorrenti bidlet l-avukat difensur taghha ghal darba
darbtejn?);

Rat id-degriet taghha (diversament presjeduta) tat-12 ta’
Lulju, 2002, li bih hatret lill-Avukat Dottor Anna Caruana
bhala Assistent Gudizzjarju sabiex tisma’ I-provi;

Rat in-Nota tal-20 ta’ Gunju, 2003*, li biha I-Onor. Imhallef
Gino Camilleri astjena milli jiehu konjizzjoni aktar tal-
kawza assenjata lilu bis-sahha tas-surroga maghmula
mill-President tar-Repubblika fit-12 ta’ Marzu, 2003
minhabba li kien jippresiedi I-Bord li Jirregola I-Kera li ta s-
sentenza bejn il-partijiet fis-6 ta’ Gunju, 1995;

Rat is-surroga maghmula mill-President tar-Repubblika fil-
15 ta’ Lulju, 2003°, li biha |-kawza giet assenjata lil din il-
Qorti kif issa presjeduta;

Rat ix-xhieda mressqga mill-partijiet waqt is-seduti quddiem
I-Assistent Gudizzjarju;

Rat id-degriet taghha tal-15 ta’ Frar, 2005’, li bih ordnat i
jinzammu |-ahhar zewg seduti ghall-provi kollha li kien
fadal u, wara dawk id-dati, |-Assistent Gudizzjarju kellha
tghaddi lura l-inkartament lill-Qorti b’dak li tkun lahqget
semghet sa dak inhar;

Rat id-degriet taghha tal-21 ta’ Gunju, 2005, li bih ordnat
lill-partijiet biex iressqu s-sottomissjonijiet taghhom
permezz ta’ Noti fiz-zmien lilhom moghti;

Rat in-Nota ta’ Sottomissjonijiet imressga mir-rikorrenti fis-
27 ta’ Jannar, 2006°;

2 Fis-sewwa jinghad li dan sar biss fil-korp tan-Nota ta’ Sottomissjonijiet tal-gheluq tar-
rikorrenti (pag. 190 tal-process)
® Pag. 33 tal-process
* Pag. 78 tal-process
® Pag. 73 tal-process
® Pag. 80 tal-process
" Pag. 159 tal-process
8 Pagg. 188 sa 197 tal-process

Rat in-Nota mressga mir-rikorrent ukoll fis-27 ta’ Jannar,
2006°, li maghha kien hemm mehmuza kopja ta’ rapport
tekniku minn periti arkitetti fi proceduri ohrajn'® mibdija
mir-rikorrenti kontra l-intimat Dingli u martu quddiem il-
Bord li Jirregola |-Kera;

Rat in-Nota ta’ Sottomissjonijiet imressga mill-intimati
Prim Ministru u Avukat Generali fit-2 ta’ Frar, 2006, bi
twegiba ghal dik tar-rikorrenti;

Rat in-Nota ta’ Sottomissjonijiet imressga mill-intimat
Dingli fit-18 ta’ Mejju, 2006*;

Rat id-degriet taghha tat-18 ta’ Mejju, 2006, i bih tat lill-
partijiet I-ohrajn zmien sat-30 ta’ Settembru, 2006, biex,
jekk jaghzlu li jaghmlu dan, iressqu kummenti ulterjuri
dwar is-sottomissjonijiet maghmulin mill-intimat Dingli, u
halliet il-kawza ghal-lum ghas-sentenza;

Rat I-atti kollha tal-kawza u kif ukoll dawk tal-atti tar-rikors
numru 134B/90;

Rat li l-ebda wahda mill-partijiet ma ressget xi
osservazzjonijiet ohrajn dwar il-kaz saz-zmien lilhom
moghti;

Ikkunsidrat:

llli r-rikorrenti ressqu din l-azzjoni “kostituzzjonali” billi
geghdin jghidu li garrbu ksur tal-jedd taghhom Ii jgawdu
gidhom bla ndhil u li I-ebda persuna m’ghandha tic¢ahhad
mill-possedimenti taghha. Dan il-ksur sehh bis-sahha ta’
sentenza li nghatat fi Frar tal-1997, u li ¢ahhdithom milli
jiehdu lura fidejhom post mikri lill-intimat Dingli;

® Pagg. 199 sa 205 tal-process

0 Rik. 14/2004, maqtugh mill-Bord li Jirregola |-Kera b’sentenza tat-22 ta’ Frar, 2006, kif
konfermata mill-Qorti tal-Appell (Sede Inferjuri) fl-4 ta’ Ottubru, 2006, b’ezitu sfavorevoli ghar-
rikorrenti

™ Pagg. 209 sa 211 tal-process

2 Pagg. 214 sa 224 tal-process

[lli I-fatti ewlenin li jirrigwardaw il-kaz juri li r-rikorrenti
Maria Muscat, flimkien maz-zewg uliedha bniet, hija s-sid
ta’ post li jinsab fi Trig Valletta, I-Imgabba, li huwa mikri lill-
intimat Dingli biex jghix fih. Il-post wirtitu minghand zijuha
gassis™® (li kienet tghix mieghu fl-imsemmi post u sa ma
miet), wara li kien thalla b’titolu ta’ legat lil kongregazzjoni
ta’ sorijiet li, madankollu, irrinunzjaw ghall-imsemmi legat
b'nota mressqa fir-Registru tal-Qorti ta’ Gurisdizzjoni
Volontarja fid-19 ta’ April, 1976™. ll-post inkera mill-istess
rikorrenti lill-intimat Dingli fl-20 ta’ April tal-1976", bil-kera
ta’ hamsin lira (Lm 50) fis-sena, li, wara sena, ghola ghal
tmenin lira (Lm 80)*. L-intimat jigi zewg bint oht ir-
rikorrenti'”. Lejn l-ahhar tas-sena 1980, I-intimat Dingli
kien applika ghal u ntghazel biex jikseb bi¢¢a art fl-
Imgabba stess minghand il-Knisja b'titolu ta’ ¢ens ghal
mija u hamsin (150) sena. L-art bniha u zammha ghandu;

llli f1-1990, ir-rikorrenti u zewgha fethu kawza quddiem il-
Bord li Jirregola |-Kera biex jiehdu I-post lura billi galu i |-
intimat kerrej kellu post iehor fl-lmgabba stess fejn seta’
jghammar, u wkoll minhabba Ii |-post riduh ghalihom
ghaliex id-dar fejn jghixu kienet ta’ bosta sidien li riedu
jagsmuh bejniethom. II-Bord tal-Kera laqa’ t-talba
taghhom b’sentenza moghtija fis-6 ta’ Gunju, 1995, L-
intimat appella u [-Qorti tal-Appell (Sede Inferjuri) lagghet
l-appell tieghu u galbet is-sentenza tal-Bord, bis-sentenza
tal-24 ta’ Frar, 1997, li dwarha r-rikorrenti ressqu |-ilment
konvenzjonali taghhom f'din il-kawza. Din il-kawza nfethet
f'Ottubru tal-1997;

[lli -Qorti tibda I-konsiderazzjonijiet ta’ dritt marbutin mal-
kaz billi tqis gabel kollox li r-rikorrenti nnifisha tghid Ii I-
iiment taghha jintrabat mas-sentenza moghtija mill-Qorti
tal-Appell, u kif dik is-sentenza applikat I-artikolu 9(b) tal-
Kapitolu 69 tal-Ligijiet ta’ Malta. Hija mhix geghda tghid li
l-imsemmi artikolu jikser xi jedd fundamentali taghha, u
ghalhekk m’hijiex geghda timpunja I-ligi nnifisha;

2 Dok “MM1”, fpagg. 41-5 tal-process

* Dok “MM2”, fpag. 46 tal-process

!5 Xhieda taghha 6.6.1991, fpag. 4 tal-atti tar-Rikors 134B/90RRB
'8 Xhieda tal-intimat Dingli 3.11.2004, fpag. 148 tal-process

7 Xhieda taghha 14.2.2003, fpag. 59 talo-process

8 Dok “MM5”, fpagg. 109-119 tal-process

9 Pagg. 62-5 tal-atti tar-Rikors 134B/90RRB

llli gabel ma I-Qorti tghaddi biex tistharreg I-aspetti guridici
rilevanti marbutin mal-kaz, ikollha tosserva li ma naqasx i
tul id-disa’ snin li din il-kawza ilha tistema’, il-partijiet
iddedikaw hafna enerdija biex jergghu jiggustifikaw il-
gaghda rispettiva taghhom bhallikieku din il-Qorti kienet
geghda terga’ tisma’ mill-gdid il-mertu tal-kawza mibdija
quddiem il-Bord li Jirregola |-Kera. Mhemmx ghalfejn
jinghad li xoghol din il-Qorti huwa biss dak li tistharreg
jekk hux minnu li |-jedd tar-rikorrenti ghat-tgawdija ta’
hwejjigha inkiser minhabba s-sentenza moghtija mill-Qorti
tal-Appell (Sede Inferjuri) fi Frar tal-1997. Lil hinn minn
hekk, m’'ghandux jerga’ jinfetah il-kaz. ll-provi li din il-Qorti
sejra tqis iridu jkunu dawk strettament rilevanti mad-
determinazzjoni ta’ dan il-kwezit specifiku u fl-ambitu tal-
kompetenza ta’ din il-Qorti kif issa investita bil-kaz;

llli 1-Qorti tghaddi biex tqgis |-ewwel eccéezzjoni tal-
intimat Onorevoli Prim Ministru. Din tghid li hu ma
kienx messu jiddahhal fl-azzjoni tar-rikorrenti. Din il-Qorti
tqis li I-kwestjoni ta’ min hija I-persuna xierga li ghandha
titharrek fkawza hija ta’ siwi daqgs kemm hu mehtieg i
tkun xierga |-persuna li tiftah il-kawza. Sakemm ma jkunx
jidher li I-e¢¢ezzjoni geghda titqajjem biss bhala manuvra
procedurali, id-determinazzjoni ta’ min ghandu jkun fil-
kawza hija aspett fundamentali tal-azzjoni li tkun, u dan
ghaliex kull att gudizzjarju li jsir minn jew kontra persuna li
ma tistax togghod fkawza u li ma tkunx awtorizzata
regolarment ghal dagshekk, huwa att li ma jiswiex?’;

l1li, kif inghad mill-Qrati taghna, |-ec¢¢ezzjoni tal-illegittimita’
tal-persuna hija perentorja tal-gudizzju, ghax jekk tintlaga’
I-gudizzju jaga’ u jispicca. Ghalhekk dik I-ec¢ezzjoni tista’
titqajjem ukoll fkull stadju tal-proc¢ess, imqar fil-grad tal-
appell”, u jekk kemm-il darba tintlaga’, iggib maghha I-
helsien tal-parti mharrka milli tibqa’ fil-kawza®;

20 Art. 787(1) tal-Kap 12

2 App. Civ. 19.7.1997 fil-kawza fl-ismijiet Socjeta’ Filarmonika ‘La Stella’ vs
Kummissarju tal-Pulizija (Kollez. Vol: LXXXL.ii.625)

2 App. Civ. 3.2.1950 fil-kawza fl-ismijiet Dacoutros vs Petrococchino et (Kollez. Vol:
XXXIV.i. 321)

[lli 1-Qorti tqis li I-kwestjoni ta’” min ghandu jwiegeb ghal
xilja ta’ ksur ta’ jedd fondamentali tintrabat sewwa mal-
ghamla tal-ksur li jkun u wkoll mal-ghamla ta’ rimedju li
jista’ jinghata. llu zmien li I-Qrati taghna gharfu din ir-
rejalta® u ghalhekk sawru d-distinzjonijiet mehtiega
applikabbli ghall-bi¢¢a I-kbira mill-kazijiet. Ghalhekk, illum
il-gurnata jingharfu kategoriji differenti ta’ persuni li jistghu
jitgiesu  bhala legittimi  kuntraditturi  fazzjonijiet
kostituzzjonali. Dawn jingasmu fi tliet kategoriji, jigifieri (a)
dawk li jridu jwiegbu direttament jew indirettament ghall-
ghamil li jikser id-dritt fundamentali ta’ persuna, (b) dawk i
jridu jaghmlu tajjeb (billi jipprovdu r-rimedju xieraq) ghan-
nuggasijiet jew l-eghmejjel li bihom haddiehor jikser xi
jedd fundamentali ta’ xihadd, u (¢) dawk il-partijiet kollha li
jkunu fkawza meta kwestjoni ta’ xejra kostituzzjonali jew
konvenzjonali tqum wagqt is-smigh ta’ xi kawza fqorti®.
Ma’ dawn, u dejjem jekk ikollhom interess fil-kawza,
jistghu jiddahhlu persuni ohrajn bil-ghan li jaghmlu shih il-
gudizzju u jaghmluh rapprezentattiv ta’ kull interess involut
fil-kwestjoni;

llli I-imsemmija kategoriji tfasslu mill-frott ta’ sensiela ta’
decizjonijiet li ippruvaw jirregolaw is-sitwazzjoni gabel ma
saru I-bidliet fil-ligi pro¢edurali fl-1995, li kienu mahsuba
biex ma jhallux aktar kwestjonijiet ta’ xejra preliminari
dwar min ghandu jidher ghall-Gvern, ixekklu I-mixi I
quddiem tas-smigh tal-kawzi fil-mertu. Bis-sahha tal-
artikolu 181B tal-imsemmi Kodici, ir-regoli ic¢araw Kkif
wiehed ghandu jirregola ruhu mhux biss fkawzi ta’ xejra
kostituzzjonali;

i meta I-ilment Kkostituzzjonali jew konvenzjonali
jirrigwarda l-operat ta’ Qorti, il-fehma hija li I-kontradittur
legittimu jkun I-Avukat Generali**. Dan jinghad ghaliex,
jekk wiehed jagra I-kliem tal-artikolu 181B tal-Kodici tal-
Pro¢edura — liema artikolu ma johloqg I-ebda distinzjoni
bejn kawzi dwar ksur ta’ jeddijiet fundamentali u kawzi ta’
xort'ohra — ghandu jsib i fejn il-kawza ma tkunx tista’ ssir
kontra xi wiehed mill-kapijiet tad-dipartiment governattiv

2 Kost. 7.12.1990 fil-kawza fl-ismijiet Abela vs Onor. Prim Ministru et (Kollez. Vol:
LXXIV.i.261); u Kost. 6.8.2001 fil-kawza fl-ismijiet Joseph Mary Vella et vs Kummissarju
tal-Pulizija et

 Kost. 8.11.2004 fil-kawza fl-ismijiet George Xuereb vs Registratur tal-Qrati et

fil-kazijiet mahsuba fl-ewwel sub-artikolu, allura I-Gvern
huwa rapprezentat mill-Avukat Generali;

llli fil-fehma ta’ din il-Qorti, dan ifisser Ii I-legislatur ried li
fkull kaz li fih wahda mill-partijiet tkun il-Gvern, dik ir-
rapprezentanza tkun prin¢ipalment f’kap tad-dipartiment u,
fejn dan ma japplikax, sussidjarjament fil-persuna tal-
Avukat Generali, li dejjem u fkull kaz irid jigi wkoll notifikat
bl-atti gudizzjarji li jitressqu kontra I-Gvern?>;

lIli ghalhekk, |-ewwel eccezzjoni tal-intimat Prim Ministru
tidher misthoqga u sejra tintlaga’;

llli dwar I-ilment tar-rikorrenti fil-mertu, diga’ ntwera li
dan jikkonsisti fl-allegazzjoni taghha i, fic-Cirkostanzi
partikolari tal-kaz taghha, it-thaddim tal-artikolu 9(b) tal-
Kap 69 gieghed esplicitament jikser il-jeddijiet taghha tant
l-artikolu 1 tal-Ewwel Protokoll tal-Konvenzjoni, billi mhux
gieghed jilhaq il-bilan¢ mehtieg i dak I-artikolu
jikkontempla. Hija qeghda tirreferi ghall-bilan¢ bejn I-
interessi taghha bhala sid il-post u l-interess pubbliku li
ispira d-dispozizzjoni tal-artikolu 9 tal-Ordinanza;

i [-Qorti tistgarr li I-mod kif ir-rikorrenti impostat ir-rikors
taghha m’huwiex wiehed ortodoss ghall-ahhar. Dan
gieghed jinghad ghaliex fir-rikors promotur taghha ir-
rikorrenti geghda tghid li I-ksur tad-dritt li tilminta minnu
nholoq bis-sentenza moghtija mill-Qorti tal-Appell fl-24 ta’
Frar, 1997. Kemm hu hekk, fl-istess rikors ir-rikorrenti
tghid li kienet I-interpretazzjoni li I-Qorti tal-Appell (Sede
Inferjuri) ta lill-artikolu 9(b) tal-Kap 69 Ii jikser id-dritt
fundamentali tal-istess rikorrenti;

lIli wiehed kien jistenna i, dwar l-operat ta’ xi Qorti,
persuna tilminta minn ksur tal-jedd ghal smigh xieraq: izda
li wiehed jallega li, bl-ghoti ta’ sentenza, Qorti kisret il-jedd
ta’ persuna mit-tgawdija ta’ hwejjigha xaktarx ikun
gieghed igebbed ghall-estremi |-portata tal-jedd innifsu.
Meta Qorti taghti sentenza, hija ma “tihux” proprjeta’ ta’ xi
hadd u lanqas “taghti” dik il-proprjeta’ lil haddiehor, fis-

5 Art. 181B(3) tal-Kap 12

sens li xi awtorita’ pubblika tiehu dik il-proprieta’ biex
tiddisponi minnha hi fl-interess pubbliku. Kulma taghmel
Qorti f'sentenza li hija taghti huwa li tiddetermina, dwar xi
gid partikolari, il-jeddijiet tar-rispettivi kontendenti dwar
dak il-gid, skond il-ligijiet applikabbli ghall-kaz. Li wiehed
jghid li, ghaliex il-Qorti, fxi kaz partikolari, tkun applikat il-
ligi t-tajba b’'mod li xi wahda mill-partijiet tispic¢a ma tihux
dak il-gid fidejha, ma jista’ gatt jitfisser bhala I-ksur tal-
jedd ta’ dik il-persuna ghat-tgawdija ta’ hwejjigha;

llli r-rikorrenti tipprova ticcara |-parametri veri tal-ilment
taghha fis-sottomissjonijiet finali taghha meta tghid li huwa
minhabba I-mod kif il-Qorti tal-Appell interpretat l|-artikolu
9(b) tal-Kap 69 Ii bih I-intimat Dingli gieghed jigi mholli
jikser id-dritt taghha li tgawdi hwejjigha, u dan billi ma
nghatax kaz tal-fatt li I-intimat ghandu post iehor fejn imur
joqghod jekk irid. Hija tmur lil hinn kinn hekk u tghid li |-
intimat gieghed jagixxi b’mala fidi u I-Qorti (bhala wiehed
mill-organi ewlenin tal-Istat), bl-interpretazzjoni li tat ghal-
ligi applikabbli, geghda tghinu jkompli jishaq il-jedd
fundamentali tar-rikorrenti ghat-tgawdija ta’ hwejjigha.
F'dan ir-rigward, hija tqis li I-gaghda Ili nholqot bis-
sentenza tal-Qorti tal-Appell (Sede Inferjuri) hija wahda ta’
“horizontal effect” fejn I-Istat jew jongos milli jzomm jew
attivament jghin persuna privata biex tikser xi jedd
fondamentali ta’ persuna privata ohra;

[lli I-artikolu 1 tal-Ewwel Protokoll tal-Konvenzjoni jipprovdi
li kull persuna ghandha dritt ghat-tgawdija pacifika tal-
possedimenti taghha. Hadd m’ghandu jigi ipprivat mill-
possedimenti tieghu hlief fl-interess pubbliku u bla hsara
tal-kundizzjonijiet provduti mil-ligi u bil-principji generali
tal-ligi internazzjonali. 1zda d-dispozizzjonijiet ta’ qabel
ma ghandhom b’ebda mod inaqqsu d-dritt ta’ Stat i
jwettaq dawk il-ligijiet li jidhrulu xierqga biex jikkontrolla I-
uzu ta’ proprjeta’ skond I-interess §enerali, jew biex
jizgura I-hlas ta’ taxxi jew kontribuzzjonijiet ohra jew
pwieni;

llli fit-tifsira u l-applikazzjoni li nghatat mill-Qrati dwar I-
imsemmija dispozizzjoni bhala parti mil-ligi taghna, inghad
li din testendi biex thares it-tgawdija hielsa mill-persuna

dwar hwejjigha (il-possedimenti taghha) u mhux biss il-
harsien mit-tehid ta’ pussess kif mahsub fl-artikolu 37 tal-
Kostituzzjoni. Fil-kaz tal-lum, ir-rikorrenti m’hijiex tallega
ksur tal-artikolu 37 tal-Kostituzzjoni, imma biss tal-artikolu
1 tal-ewwel Protokoll tal-Konvenzjoni;

lli l-artikolu 1 tal-Ewwel Protokoll fih tliet regoli. L-ewwel
regola tistabilixxi d-dritt li kull persuna (kemm fizika u kif
ukoll morali) tgawdi hwejjigha bil-kwiet. It-tieni regola trid
li biex persuna ma tithalliex tgawdi hwejjigha bil-kwiet irid
ikun hemm interess pubbliku u bla hsara ta’ kundizzjonijiet
mahsuba fil-ligi u I-principji generali ta’ dritt internazzjonali.
It-tielet regola trid li I-ewwel zewg regoli ma jnaqqsux il-
jedd tal-Istat li jwettaq ligijiet li jkunu xierqga biex (a)
jikkontrolla I-uzu tal-gid skond I-interess generali, jew (b)
biex jizgura I-hlas ta’ taxxi, kontribuzzjonijiet jew pwieni.
B'mod partikolari, fil-harsien tal-jedd imsemmi fdak I-
artikolu irid jintwera li jkun inzamm u thares bilanc¢ xieraq
bejn l-interessi tal-komunita’ u dawk tal-individwu li gidu
jkun intlagat mill-ghamil tal-Istat (fdan il-kaz, |-
esproprjazzjoni). Dwar it-tifsir xieraq ta’ dan I-artikolu, il-
Qrati taghna diga® taw il-fehmiet megjusa taghhom u
hargu b’sensiela ta’ prin€ipji li fughom ghandhom jintiznu
I-jeddijiet tal-individwu fuq naha u dawk tal-Istat fug in-
naha |-ohra;

llli, fug kollox, I-imsemmija tliet regoli tal-artikolu 1 huma
msenslin wahda mal-ohra u ghandhom jinftehmu b’qari
ma’ xulxin®’. Ghalhekk, filwaqt li I-ligijiet li jaghtu s-setgha
lill-1stat li jiehu gid fidejh ghal ghanijiet pubbli¢i huma
megjusa bhala mehtiega f'soc¢jeta’ demokratika, dawn ma
jaghtux jedd assolut jew insindakabbli lill-Istat, ghaliex tali
jedd ghandu jitgies bhala e¢¢ezzjoni jew limitazzjoni ghall-
jedd tal-individwu li jgawdi hwejgu u gidu bil-kwiet, u
ghalhekk I-Istat irid juri kif imiss li |-jedd tieghu wettqu bil-
gies u fil-parametri permessi mil-ligi;

llli ta’ min jghid li I-imsemmi artikolu jirreferi ghall-interess
pubbliku jew generali, u mhux ghas-skop pubbliku, u

% Ara, per ezempju, Kost. 28.12.2001 fil-kawza fl-ismijiet Pawlu Cachia vs Avukat
Generali et
# Sporrong & Lonnroth vs Sweden 23.9.1982 (Applik. Nru. 7151/75) par. 61

huwa dan il-kriterju tal-interess li huwa I|-qofol u jholl u
jorbot jekk ghamil jiksirx dak I-artikolu konvenzjonali®®. II-
kejl biex jitgies jekk tali interess pubbliku jew §enerali
jinstabx huwa dak li jqgis jekk f'ghamil partikolari johrogx il-
“fair balance ... between the demands of the general
interest of the community and the requirements of the
protection of the individual’s fundamental rights. The
search for this balance is inherent in the whole of the

nglvention and is also reflected in the structure of Article
111 .

lIli huwa stabilit li biex indhil fit-tgawdija tal-gid ta’ persuna
jkun gustifikat fl-interess generali, irid jintwera li hemm
utilita’ konkreta ghal dak I|-indhil, u mhux semplici ipotesi
ta’ bzonn jew aspirazzjoni’®. Minbarra dan, l-interess
generali jew pubbliku ghandu jibga' jsehh ghaz-zmien
kollu tal-indhil fit-tgawdija tal-gid tal-persuna®:;

lIli huwa mghallem li, ghall-finijiet ta’ I-artikolu 1, “there will
be deprivation of property only where all the legal rights of
the owner are extinguished by operation of law or by the
exercise of a legal power to the same effect. ... In the
absence of a formal extinction of the owner’s right, the
Court has been very cautious about accepting that a de
facto deprivation of property qualifies as a ‘deprivation’ for
the purposes of Article 1/2. De facto takings are generally
understood to occur when the authorities interfere
substantially with the enjoyment of possessions without
formally divesting the owner of his title.”** Minbarra dan,
huwa accettat li s-setgha tal-Istat li jindahal biex b’ligi
jikkontrolla |-uzu tal-gid tant I-artikolu 1 tal-Ewwel Protokoll
hija setgha wiesgha u diskrezzjonali. Dejjem jibga' I-
htiega li jintwera (mill-istess Stat) l-interess generali u I-
bilan¢ xieraqg bejn I-interessi tal-individwu u dak tal-

8 Kost. 6.10.1999 fil-kawza fl-ismijiet Mousu’ et vs Direttur tal-Lottu Pubbliku et (Kollez.
Vol: LXXXIILi.246) (kawza dwar esproprju ta’ post biex jintuza bhala banka tal-lottu)

#® ECHR 23.9.1982 fil-kawza fl-ismijiet Sporrong & Lonnroth vs Sweden (Applik.Nru.
7151/75), par. 69 )

% Kost. 28.12.2001 fil-kawza fl-ismijiet Cachia vs Avukat Generali et (Kollez. Vol:
LXXXV.i.615)

% Kost. 10.10.2003 fil-kawza fl-ismijiet Francis Bezzina Wettinger et vs Kummissarju
tal-Artijiet

2 Harris, O'Boyle & Warbrick Law of the European Convention of Human Rights , pagg.
527-8

Pagna 11 minn 14
Qrati tal-Gustizzja



Kopja Informali ta' Sentenza

komunita’, imma I-ghadd ta’ kontrolli dwar |-uzu li jistghu
jinholqu jinfirex fbosta oqsma;

lIli minn ezami tal-provi li hargu waqt is-smigh tal-kawza,
jirrizulta li, fiz-zmien li kienet miexja I-kawza, [-intimat
Dingli kien kiseb art b’¢ens fl-lmgabba stess u bena fugha
garaxx u dar. Id-dar kien ghamel zmien jogghod fiha hu I-
intimat.  Jidher li, sa ftit zmien qabel ma nghatat is-
sentenza tal-Qorti tal-Appell fi Frar tal-1997, il-post kien
tbattal, imma hu I-intimat kien ghadu jzomm i¢-Cavetta tal-
post fidejh. Johrog ukoll li mart I-intimat, Olivia Dingli, ilha
s-snin tbati minn kundizzjoni mentali mwieghra li, f'bicca
minnha, tintrabat mal-bizgha taghha li hi u zewgha
jinhargu mill-post in kwestjoni®®. Jirrizulta wkoll li llum il-
post li r-rikorrenti ghadha trid lura fidejha ghadu mhux
abitat minn hadd;

llli I-gofol kollu tal-kwestjoni kif tinstilet minn dawn il-fatti
hu jekk kemm-il darba dawn il-fatti — jekk kienu maghrufa
mill-Qorti gabel I-ghoti tas-sentenza — kinux jissarrfu fi
ksur tal-jedd tar-rikorrenti ghat-tgawdija ta’ gidha. Wara li
din il-Qorti gieset l-argumenti mressga mill-partijiet, hija
tasal ghall-fehma li dan il-ksur ma jirrizultax. L-element
ewlieni li fuqu jinbena l-artikolu 9(b) tal-Kap 69 m’huwiex
il-fatt li I-kerrej ikollu dar jew post iehor fejn imur jghix jekk
kemme-il darba s-sid jiehu lura |-post mikri. L-element
ewlieni u li jrid jigi ippruvat kif imiss mis-sid huwa I-prova
min-naha tieghu li huwa ghandu bzonn il-post mikri ghar-
ragunijiet mahsuba mil-ligi. Ill-fatt li l-inkwilin jista’ jkollu
post iehor disponibbli ghalih hija biss konsiderazzjoni li
titgies ghall-kwestjoni tat-tbatija fit-tkec¢cija tal-kerrej mill-
post, imma hija konsiderazzjoni li wiehed jasal ghaliha
biss jekk u meta s-sid isehhlu juri |-bzonn tassew u
genwinament. Fil-kaz tar-rikorrenti, kien sewwasew dan |-
element tal-htiega li tiehu I-post lura li ma ikkonvinc¢iex lill-
Qorti tal-Appell. Mela, ma kienx il-kaz li I-Qorti, fit-tifsira
moghtija lill-artikolu 9(b), tat ir-rih fil-qala lill-intimat Dingli
biex ikompli jabbuza mill-jeddijiet tar-rikorrenti;

% Xhieda ta’ Dr.Peter Muscat 23.5.2005, fpagg. 163-181 tal-process

llli jista’ jkun sintomatiku wkoll il-fatt li, kif hareg lejn I-
ahhar fazijiet ta’ din il-kawza, fI-2004 r-rikorrenti kienet
fethet kawza ohra ghar-ripreza quddiem il-Bord li Jirregola
I-Kera li, ghal darb’ohra, ma marritx kif xtaget ir-rikorrenti
kemm quddiem il-Bord u kif ukoll fi grad tal-appell. Ghal
darb’ohra, ir-raguni ghat-talba taghha biex tiehu I-post lura
kienet il-bzonn taghha li tiehu |-post, u, ghal darb’ohra, I-
organi Qudizzjarji kompetenti sabu li dak il-bzonn ma
ntweriex sodisfa¢entement. Dan il-fatt jindika li r-rikorrenti
regghet strahet fuq Il-istess dispozizzjoni tal-Ordinanza li
dwarha kienet ressget l-ewwel kawza kontra [-intimat
Dingli.  Jindika wkoll li, bhal fl-ewwel okkazjoni, il-
kwestjoni ewlenija tal-bzonn ma gietx ippruvata, minkejja li
l-intimat intwera li kellu post iehor disponibbli ghalih kieku
ried,

lli, fid-dawl ta’ dawn il-konsiderazzjonijiet kollha, johrog li
ma jistax jinghad li s-sentenza moghtija mill-Qorti tal-
Appell (Sede Inferjuri) fl-24 ta’ Frar, 1997, b’xi mod
ikkostitwiet nuggas ta’ bilan¢ bejn I-interessi tar-rikorrenti,
bhala sid il-post, u I-intimat Dingli, bhala I-kerrej, ladarba r-
rikorrenti nagset milli twettag obbligu probatorju li kien
jiddependi minnha biss u gabel kollox;

lIli, ghalhekk, il-Qorti ma tistax issib li dik is-sentenza
tassew gabet ksur tal-jedd fundamentali tar-rikorrenti
ghat-tgawdija ta’ hwejjigha;

Ghal dawn ir-ragunijiet, il-Qorti geghda taqta’ u tiddeciedi
I-kawza billi:

Tilga’ l-ewwel ec¢c¢ezzjoni tal-intimat Onorevoli Prim
Ministru u tiddikjara li huwa ma kienx il-kontradittur
legittimu tal-azzjoni attrici u ghalhekk tehilsu milli jibga’ fil-
kawza;

Tichad it-talba tar-rikorrenti fil-mertu, bl-ispejjez kontra
r-rikorrenti, billi ma ntweriex li I-Qorti tal-Appell (Sede
Inferjuri) bis-sentenza taghha tal-24 ta’ Frar, 1997, fil-
kawza fl-ismijiet “Maria mart Michael Muscat et vs Benny
Dingli” (Rik. Nru. 134B/90) kisret il-jedd spettanti lir-

rikorrenti taht Il-artikolu 1 tal-Ewwel Protokoll tal-
Konvenzjoni.

Moqrija

< Sentenza Finali >

